
Neges gan y Cyfarwyddwr  

Wrth inni symud gam wrth gam i mewn i 2009 mae peth cyfiawnhad dros gredu fod 
newid fel pe bai’n cyflymu a bod nifer y mentrau newydd yn cynyddu’n ddidostur. Ac eto 
un o’r heriau mwyaf sy’n wynebu pob un ohonom sy’n gweithio ym maes addysg a 
gwasanaethau plant yw’r angen i sicrhau bod plant a phobl ifanc yn gallu manteisio ar 
ymdeimlad o barhad a sefydlogrwydd. 
 
Mae’r gwasanaeth mwyaf sydd gennym, ysgolion, wedi parhau i gael adroddiadau 
arolygu lle y mae’r termau da neu ragorol i’w gweld yn aml. Dros y Nadolig cefais y cyfle 
i ddarllen trwy adroddiadau ysgolion yn Sir Gaerfyrddin sydd gyda’r goreuon yng 
Nghymru. Dylem fod yn ofalus bob tro nad ydym yn creu cynghreiriau arwynebol, ond ar 
yr un pryd ni ddylem ofni dathlu rhagoriaeth ac amlygu arfer dda. Mae’r tair ysgol y 
cyfeirir atynt yma yn adlewyrchu’r arfer orau oll sydd i’w gweld yng Nghymru yn 
sectorau Ysgolion Cynradd, Uwchradd ac Arbennig. Ym mhob un o’r saith cwestiwn a 
ddefnyddir yn ystod arolygiadau gan Estyn, cafodd pob un o’r ysgolion Radd 1, sy’n 
golygu "da gyda nodweddion rhagorol". 
 
Amlinellir yma rai o’r sylwadau a wnaed o’r tri adroddiad, sy’n rhoi blas inni o’r gwaith 
sy’n cael ei wneud yn ysgolion Sir Gaerfyrddin. 
 
Cwestiwn Allweddol 1: Pa mor dda y mae dysgwyr yn c yflawni? 
Mae disgyblion yn gwneud cynnydd da iawn yn eu gwybodaeth a’u dealltwriaeth ym 
mhob pwnc ar draws y cwricwlwm…   Mae perfformiad plant mewn gofal yn TGAU yn 
llawer uwch na chyfartaledd Cymru….  Mae disgyblion yn gwneud gwelliant 
arwyddocaol wrth ddatblygu eu sgiliau sylfaenol. Mae’r cynnydd a wna disgyblion yn eu 
sgiliau sylfaenol yn ystod eu blwyddyn gyntaf yn yr ysgol yn rhagorol ac mae’n gosod 
sylfaen gadarn ar gyfer cynnydd i’r dyfodol…  Mae’r gwelliant yn ymddygiad disgyblion 
yn yr ysgol ac yn y gymuned ehangach yn deyrnged iddyn nhw’u hunain ac mae’n 
gosod esiampl i eraill ei ddilyn.  Ysgol Rhydygors 
 
Cwestiwn Allweddol 2: Pa mor effeithiol yw’r addysg u, yr hyfforddi a’r asesu? 
Mae’r nodweddion rhagorol yn cynnwys gwybodaeth ac arbenigedd pynciol da iawn yr 
athrawon, ansawdd uchel yr addysgu tîm a’r defnydd rhagorol a wneir o amrywiaeth 
eang o ddulliau ac adnoddau addysgu…  Mae athrawon yn gwneud defnydd effeithiol o  
gyfleoedd i gael hyfforddiant pellach er mwyn datblygu eu gwybodaeth a’u sgiliau. Er 
enghraifft, mae athrawon a staff yn y blynyddoedd cynnar wedi cael hyfforddiant ac 
maent yn paratoi’n dda iawn ar gyfer dyfodiad y Cyfnod Sylfaen….  Nodwedd ragorol ar 
y ddarpariaeth yw’r bartneriaeth a’r cydweithio hynod effeithiol rhwng athrawon a staff 
cynnal dysgu…  Mae’r addysgu’n hyrwyddo datblygiad dwyieithog disgyblion yn 
llwyddiannus ac mae’n nodwedd ragorol o waith yr athrawon….  Gan ddilyn y systemau 
a’r gweithdrefnau a ddatblygwyd gan yr AALl a’r ‘teulu' o ysgolion, gwneir defnydd 
effeithiol o dystiolaeth o asesiadau safonol mewn iaith a mathemateg ac asesiadau 
tymhorol ar agweddau o iaith, mathemateg a gwyddoniaeth er mwyn cydnabod 
cryfderau ac agweddau i’w datblygu.  Ysgol Gynradd  Nantgaredig 

Cwestiwn Allweddol 3:  Pa mor dda y mae profiadau dysgu yn cwrdd ag anghenion a diddo rdebau  
dysgwyr a’r gymuned ehangach?  
Nodwedd ragorol o’r cwricwlwm yw ehangder y ddarpariaeth yn y chweched dosbarth. Yn ogystal â dewis 
helaeth o gyrsiau Safon Uwch a galwedigaethol a addysgir yn yr ysgol, gall myfyrwyr ddilyn y Gyfraith Safon 
Uwch trwy gyfleusterau fideo gynadledda ynghyd â thri phwnc arall mewn partneriaeth â dwy ysgol arall….  Mae 
ystod ragorol o weithgareddau allgyrsiol yn ehangu profiadau disgyblion ac yn meithrin eu datblygiad personol a 
chymdeithasol…  Mae nifer o nodweddion da a rhagorol yn natblygiad ysbrydol, moesol a diwylliannol 
disgyblion….  Ceir partneriaethau cryf gyda rhieni, y gymuned leol, partner ysgolion cynradd, cyflogwyr a 
Gyrfaoedd Cymru, a darparwyr addysgol eraill, gan gynnwys colegau hyfforddiant cychwynnol i athrawon. 
Ysgol Gyfun Y Strade 
 
Cwestiwn Allweddol 4: Pa mor dda yw’r gofal, y cyfa rwyddyd a’r gefnogaeth i ddysgwyr? 
Mae ansawdd y gofal, y cymorth a’r arweiniad yn nodwedd ragorol ar fywyd a gwaith yr ysgol. Dywed y 
disgyblion eu bod yn teimlo’n hyderus a’u bod yn cael cynhaliaeth dda gan holl staff yr ysgol sy’n eu hadnabod 
yn dda iawn yn unigolion.  Mae hyn yn meithrin ethos ofalgar hapus lle y mae pob disgybl yn dod i ddygymod â’u 
hanawsterau ac yn datblygu lefelau uchel iawn o hunan barch….  Mae’r ysgol wedi sefydlu trefniadau cyflwyno 
hynod effeithiol fel bod disgyblion a rhieni newydd yn ymgyfarwyddo â’r ysgol…..  Mae’r holl ddogfennaeth am y 
rhaglen gyflwyno yn addas, yn drylwyr ac yn symbylol….. Mae’r rhaglen bersonol, gymdeithasol, addysgol yn un 
o gryfderau’r ysgol ac mae’n treiddio i bob agwedd ar fywyd yr ysgol, gan roi nifer o brofiadau cyfoethog i’r 
disgyblion… Llwyddodd yr ysgol i hyrwyddo ethos sy’n rhoi pwys ar fyw bywydau iachus…..  Mae’r systemau ar 
gyfer sicrhau bod disgyblion ag anghenion dysgu ychwanegol yn cael eu hadnabod yn gynnar yn drylwyr 
iawn….  Mae ymddygiad disgyblion  yn arbennig o dda….  Mae ansawdd y ddarpariaeth ar gyfer cyfleoedd 
cyfartal yn nodwedd ragorol ac mae ymrwymiad yr ysgol i gynhwysiad cymdeithasol yn ymdreiddio ethos yr 
ysgol.   Ysgol Rhydygors 
 
Cwestiwn Allweddol 5: Pa mor effeithiol yw arweinyd diaeth a rheolaeth strategol? 
Mae’r pennaeth yn cynnig arweinyddiaeth ymrwymedig, ragorol. Mae ganddo weledigaeth glir ac mae’n cynnig 
cyfeiriad rhagorol i bob aelod o’r staff….  Trwy ymroddiad llwyr ei staff, llwyddodd yr ysgol i gynnig darpariaeth 
o’r safon uchaf i’r disgyblion, ac mae’n cynnig sicrwydd a sefydlogrwydd emosiynol yn eu bywydau 
beunyddiol….  Caiff y pennaeth gefnogaeth dda gan y dirprwy bennaeth sy’n chwarae rhan allweddol yn 
arweinyddiaeth yr ysgol ac sy’n gofalu fod gwerthoedd, nodau, amcanion a thargedau’r ysgol yn cael eu deall 
a’u rhannu’n llawn gan bawb. Mae pob aelod o’r staff yn cydweithio’n dda yn dîm effeithiol.  
Ysgol Rhydygors 
 
Mae tystiolaeth yr arolygiad wedi amlygu nodweddion rhagorol yn arweinyddiaeth a rheolaeth yr ysgol megis y 
llwyddiant i godi safonau, i wella ansawdd y ddarpariaeth, cyfoethogi’r cwricwlwm, datblygu dysgwyr hyderus a’r 
pwyslais arbennig ar ddatblygu partneriaeth effeithiol gyda phob aelod o gymuned yr ysgol…  Mae gan y 
pennaeth weledigaeth glir ar gyfer cyfeiriad strategol yr ysgol i’r dyfodol ac mae’n arddangos sgiliau 
arweinyddiaeth a rheolaeth o safon uchel. Cafodd y gweithdrefnau rheoli perfformiad eu sefydlu’n effeithiol. 
Mae’r trefniadau’n cynnwys arfarniadau ffocysedig sy’n gosod targedau personol i bob athro ac athrawes….  
Mae nodweddion rhagorol yn rôl y llywodraethwyr yn natblygiad strategol yr ysgol. 
Ysgol Gynradd  Nantgaredig  
 
Mae rhai nodweddion rhagorol i’r arweinyddiaeth a gynigir gan y pennaeth a’r uwch dîm rheoli. Mae’r rhain yn 
cynnwys:- 

·  Creu ethos yn yr ysgol sy’n annog cyfathrebu agored rhwng disgyblion, staff a rhieni; 
·  Cyfathrebu’n eglur nodau, gwerthoedd a disgwyliadau uchel yr ysgol i ddisgyblion, staff, rhieni, 

llywodraethwyr a phartneriaid eraill; 
·  Darparu cyfleoedd, trwy’r system cyswllt rheoli, i bob aelod o’r staff gyfrannu at nodau a gwerthoedd yr 

ysgol; 
·  Cyflwyno proses o ail-fodelu’r gweithlu sy’n cael ei pharchu gan staff; 
·  Sefydlu proses o hunan-werthuso’r ysgol sy’n ategiad llawn i reoli perfformiad; 
·  Meddu ar wybodaeth a dealltwriaeth fanwl o gryfderau’r ysgol a meysydd allweddol i’w datblygu; a 
·  Chael disgwyliadau uchel o ran safonau a gosod targedau. 

 
Ysgol Gyfun y Strade 
 



 http://intranet.ysgolccc.org.uk/ 

Cwestiwn Allweddol 6:  Pa mor dda y mae arweinwyr a rheolwyr yn arfarnu ac  
yn gwella ansawdd a safonau? 
Cryfder nodedig yw fod yr holl staff a llywodraethwyr yn chwarae rhan helaeth yn y 
broses o adolygu a monitro’r gweithgareddau ysgol gyfan sydd wedi’u hamlinellu yng 
nghynllun datblygu’r ysgol.  Nodwedd arwyddocaol arall yw bod disgyblion a rhieni yn 
cael eu hystyried yn rhan bwysig o’r broses hunan-werthuso….  Caiff eu sylwadau sylw 
manwl gan y pennaeth, y staff a’r corff llywodraethol….  Mae’r pennaeth a’r staff yn 
cynnal dadansoddiad manwl o ganlyniadau profion asesu disgyblion, gan gynnwys 
canlyniadau profion gwaelodlin yn y blynyddoedd cynnar a phrofion safonedig ac 
asesiadau athrawon yn y ddau gyfnod allweddol.  Ysgol Gynradd  Nantgaredig  
 
Cwestiwn Allweddol 7: Pa mor effeithlon y mae’r arw einwyr a rheolwyr wrth  
ddefnyddio adnoddau?  
Mae gweithdrefnau effeithiol iawn ar waith ar gyfer adnabod anghenion datblygu staff. 
Mae gan yr ysgol gyfeirlyfr cynhwysfawr o ddarparwyr cyrsiau datblygu staff, gan 
gynnwys yr awdurdod addysg lleol a darparwyr hyfforddiant annibynnol. Mae’r 
nodweddion rhagorol yn cynnwys:- 

·  Staff profiadol gyda’r cymwysterau angenrheidiol sy’n gallu cyflwyno holl 
feysydd y cwricwlwm yn Saesneg a Chymraeg a diwallu anghenion dysgu pob 
disgybl a myfyriwr; 

·  Digon o staff cynnal a gweinyddol i sicrhau bod yr ysgol yn rhedeg yn esmwyth 
ac effeithlon; a 

·  Gweithdrefnau ac arferion effeithiol iawn ar gyfer rheoli a datblygu’r holl staff 
sy’n cael eu gweithredu’n gyson a theg. 

 
Mae’r ysgol yn defnyddio ei harian a’i hadnoddau yn effeithiol iawn ac mae’n cynnig 
gwerth da iawn am arian.     Ysgol Gyfun y Strade 
 
Gallwn oll ddysgu llawer oddi wrth waith o ansawdd mor uchel, yn enwedig felly o ran 
arfer dda a ddynodwyd wrth ymateb i Gwestiwn Allweddol 5. Mae’r maes hwn, yn 
arbennig, yn haeddu lle ar agenda pob is-adran. Mae nifer o feysydd generig y dylem oll 
roi sylw ac ystyriaeth bellach iddynt. 
 
Mae gan bob un ohonom gyfraniad i’w wneud i’n datganiad cenhadaeth: "bod yn adran 
flaengar ac integredig sy’n cynnal a chefnogi pob plentyn a pherson ifanc ac sy’n annog 
dysgu gydol oes".  Os oedd Henry Kissinger yn iawn pan ddywedodd mai "tasg yr 
arweinydd yw mynd â’i bobl o ble maent i le na fuont ynddo o’r blaen", yna mae’n rhaid i 
bob un ohonom ysgwyddo rôl arweinydd wrth gyflawni ein gweledigaeth. Mae weithiau’n 
wir nad yw cydweithwyr eisiau mynd i le na fuont ynddo o’r blaen. Ar y llaw arall, maen 
nhw’n hapus a chyfforddus lle maen nhw, ac efallai fod hynny’n ddigon dealladwy. 
 
Ac eto mae ein hagenda yn galw am newid adeiladol, graddol tuag at sicrhau ein bod yn 
gwella cyfleoedd bywyd plant a phobl ifanc Sir Gaerfyrddin trwy ddynesiad cydlynus, 
integredig tuag at ddarparu gwasanaethau. 
 

 

 http://intranet.ysgolccc.org.uk/ 

 



Newid Enw?  
 
Yn ystod Tachwedd a Rhagfyr 2008 
ymgynghorwyd â staff ar draws yr Adran 
ynghylch y posibilrwydd o newid enw’r Adran. 
Gan fod yr Adran wedi newid cryn dipyn ers dod 
at ei gilydd yn 2005, dosbarthwyd holiadur 
ymhlith staff ac roedd hefyd ar gael yn 
electronaidd ar Amdro. 
 
Derbyniwyd ymateb cadarnhaol iawn i’r 
ymgynghoriad, ac fe dderbyniwyd mwy na 170 o 
ymatebion erbyn y dyddiad cau, gydag ambell un 
arall yn cyrraedd wedi hynny. Derbyniwyd 
sylwadau ychwanegol gan Rwydwaith 
Cyfathrebu’r Adran.  Cyflwynwyd yr adborth i 
Dîm Rheoli’r Adran ar 7fed Ionawr.  Ymhlith rhai 
o’r pwyntiau allweddol roedd: 
 

·  Roedd 90% o’r awgrymiadau yn 
cynnwys y gair Plant yn yr enw 

·  Nid oedd mwyafrif clir o blaid unrhyw un 
awgrym – yr awgrym mwyaf poblogaidd 
oedd Plant, Teuluoedd & Ysgolion (22%) 

·  Roedd canran tebyg eisiau cadw’r enw 
presennol, ac roedd sawl awgrym yn 
poeni am gost bosib ei newid, gan 
ddweud y dylid canolbwyntio ar yr hyn 
rydym yn ei wneud, a chyfathrebu 
hynny’n dda, yn hytrach na’r hyn rydyn 
ni’n cael ein galw 

 
Yn dilyn trafodaeth drylwyr a gwerthuso’r adborth 
o’r ymgynghoriad, cytunodd Tîm Rheoli’r Adran 
wneud newid bychan iawn: 
 

Adran Addysg & Phlant 
 

Mae hyn yn rhoi peth hyblygrwydd inni, gan y 
bydd yn dal yn bosib inni ddefnyddio’r enw 
presennol law yn llaw â’r enw newydd mewn rhai 
amgylchiadau. Cafodd y newid ei gymeradwyo 
gan y Prif Weithredwr, a bydd y Rhwydwaith 
Cyfathrebu yn awr yn ystyried sut orau i 
gyflwyno’r newid yn raddol a thros pa gyfnod o 
amser, ar yr un pryd â symud Pencadlys yr 
Adran i Barc Dewi Sant. 
 
Hoffai Tîm Rheoli’r Adran ddiolch i bawb a 
gymerodd yr amser i gyflwyno eu sylwadau. 
 

Llongyfarchiadau  

Llongyfarchiadau i Marilyn Parry a 
Victoria Griffiths a lwyddodd i 
gyflawni eu NVQ lefel 4 mewn 
Rheolaeth ym mis Rhagfyr 2008 
 

 



Gofalu am Ein 
Byd  
Caring for our World a practical 
guide to ESD for ages 4-8. 
Mae’r cyhoeddiad diweddaraf hwn 
gan y Gymdeithas Ddaearyddol yn 
rhoi sylw helaeth iawn i bedair 
astudiaeth enghreifftiol o Sir 
Gaerfyrddin. Mae’r bennod ar 
diroedd ysgolion yn canolbwyntio ar 
brofiadau ysgolion Treioan, Penboyr, 
Babanod Rhydaman a Saron. Bydd y 
canllaw darluniedig ymarferol hwn ar 
gyfer Addysg ar gyfer Datblygu 
Cynaliadwy yn fuddiol iawn i unrhyw 
un sy’n ansicr beth yw ADC ac am 
sut i’w addysgu. Mae profiadau go 
iawn ysgolion Sir Gaerfyrddin yn dod 
yn fyw trwy leisiau athrawon a 
disgyblion. Mae profiadau’r ysgolion 
yn cael eu cyfoethogi gan gyngor ar 
gynllunio a rhestri o lyfrau a 
gwefannau. Mae Caring for our 
World – a practical guide to ESD for 
ages 4-8, yn berthnasol i bob lleoliad 
gan fod y gweithgareddau’n amrywio 
o weithgareddau cyflym i brosiectau 
ysgol-gyfan o ysgolion mewn 
sefyllfaoedd gwahanol iawn. Mae 
copïau ar gael gan y Gymdeithas 
Ddaearyddol / Geographical 
Association , 160 Solly Street, 
Sheffield, S1 4BF neu ar lein yn:  
 
http://www.geography.org.uk/shop/sh
op_section.asp?section=2  
 
am £9.99 i aelodau’r GA a £14.99 i 
bawb arall. 
 

Erthyglau a 
Gyfranwyd i’r 
Rhifyn Hwn  

 
Gwasanaethau Plant 
���  
Rheoli Adnoddau 
�����������  
Moderneiddio Ysgolion 
�  
Datblygu Strategol 
����  
Llywodraethu & Chynnal 
Ysgolion 
 
Safonau & Ansawdd 
�����  
 
Allwedd  �� = 1 Erthygl  

% cyffredinol yr Adran ar gyfer talu anfonebau o fewn 30 diwrnod ym 
mis Rhagfyr ac yn y flwyddyn hyd yn hyn yw 92% (sy’n llawer uwch 
na’r Targed Corfforaethol o 85%):- 
 
 Anfonebau a 

dalwyd o fewn 
10 diwrnod 

Anfonebau a 
dalwyd o fewn 
20 diwrnod  

Anfonebau a 
dalwyd o fewn 
30 diwrnod  

    
Rhagfyr 08 51% 81% 92% 
Y Flwyddyn 
Hyd yn Hyn 

51% 80% 92% 

 
Gofynnir ichi gynnal y perfformiad rhagorol hwn, yn enwedig o gofio’r 
galw i setlo o fewn 10 diwrnod. 

KPI 30 diwrnod – 
Rhagfyr 2008/Y 
flwyddyn hyd yn 
hyn 

 

Gwelir yma nifer y 
cyfraniadau a wnaed i’r 
rhifyn hwn o Gylchlythyr yr 
Adran.   
 
Byddwn yn annog is-
adrannau i geisio cael gwell 
cydbwysedd yn rhifynnau’r 
dyfodol. 
 
Diolch 
Vernon Morgan 
Cyfarwyddwr Addysg & 
Gwasanaethau Plant 
 



Prosiect Celf Blynyddoedd 
Cynnar 

 
Bu disgyblion blynyddoedd cynnar o 
Ysgol Richmond Park yn Oriel Myrddin 
yng Nghaerfyrddin i edrych ar luniau gan 
yr artist Gareth Hugh Davies. Roedd y 
paentiadau’n darlunio tirluniau wedi’u 
gorchuddio â choed ac eira gydag olion 
teiars yn y mwd a’r eira. 
Yr artist a weithiodd gyda’r disgyblion 
oedd Helen Astley.  
 
Aeth Helen i’r ysgol i wneud sesiwn 
ragarweiniol gyda’r disgyblion cyn 
ymweld â’r oriel. Cafodd y disgyblion y 
cyfle i wneud marciau a thraciau mewn 
paent oedd wedi’i daenu dros y llieiniau 
bwrdd plastig – fe ddefnyddion nhw eu 
bysedd, offer arall a cheir tegan ac fe 
fuon nhw’n trafod y teimladau a’r 
gweadau a’r patrymau a’r marciau 
roedden nhw’n eu gwneud. Fe wnaethon 
nhw brintiau syml a phatrymau chwyrlïol, 
gan ymgolli’n llwyr yn yr hyn roedden 
nhw’n ei wneud. Bu’r disgyblion yn trafod 
gwaith yr artist gyda Helen a chyda 
swyddog addysg yr oriel, Mary Sikkel. 
 
Yng ngeiriau’r artist – ‘yn yr oriel fe 
sylweddolais fod y plant ifanc iawn yn 
gallu canolbwyntio am lawer hirach nac 
roeddwn ni’n ei ddisgwyl. Roedd y plant 

yn cael eu symbylu gymaint gan yr hyn roedden nhw’n ei weld, roedd 
eu sylw a’u ffocws yn cael eu cynnal wrth iddyn nhw gael y profiad 
‘newydd’ (i’r rhan fwyaf ohonynt) hwn. Wedi mynd yn ôl i’r ysgol, 
rhoddodd yr artist y cyfle i’r disgyblion archwilio gwneud marciau 
mewn clai, paent a deunyddiau collage. 
 
Rhai o ganfyddiadau cyffredinol prosiect Cyfnod Sylfaen Cymru oedd: 
Fod artistiaid ac orielau yn cyfrannu’n effeithiol i ddatblygiad 
personol a chymdeithasol a lles  plant, maen nhw’n cynnig 
cyfleoedd gwerthfawr ar gyfer datblygu sgiliau iaith, llythrennedd a 
chyfathrebu plant – defnyddiwyd y profiadau hyn yn effeithiol gan 
artistiaid ac athrawon i symbylu trafod, gwrando ac ymresymu. Roedd 
artistiaid ac orielau hefyd yn gallu cynnig cyfleoedd o bob math ar 
gyfer datblygiad creadigol plant. Cafodd yr holl ganfyddiadau hyn 
eu cyflwyno i Lywodraeth Cynulliad Cymru gan engage Cymru – y 
mudiad sy’n hyrwyddo’r defnydd o addysg orielau ac amgueddfeydd. 
  
Gan Sophie Hadaway – Athrawes Ymgynghorol Celf, Addysg a 
Gwasanaethau Plant, Sir Gaerfyrddin 
 
 
  

Drafft Strategaeth Cyfranogiad Plant 
a Phobl Ifanc 2008-11 

 

 

Mae’n gyfnod cyffrous i Bartneriaeth Plant a Phobl Ifanc Sir Gaerfyrddin 
gan ein bod wrthi’n ymgynghori ar ein Strategaeth Cyfranogiad Plant a 
Phobl Ifanc aml-asiantaethol, gyda’r bwriad o greu cyfleoedd i’n plant a’n 
pobl ifanc gymryd rhan mewn prosesau cyfranogiad a gwneud-
penderfyniadau ystyrlon sy’n effeithio eu bywydau. 
 
Yn Sir Gaerfyrddin rydym yn gwerthfawrogi cyfraniad ein plant a’n pobl 
ifanc fel dinasyddion gweithgar y Sir; maen nhw’n cynnig eu persbectif 
unigryw eu hunain ar anghenion a phynciau trafod y gymuned ac fel 
awdurdod rydym wedi ymrwymo i weithredu egwyddorion Erthygl 12 
Confensiwn y Cenhedloedd Unedig ar Hawliau’r Plentyn (UNCRC). Mae 
llawer o bartner asiantaethau eisoes yn gweithio’n effeithiol gyda phlant a 
phobl ifanc sy’n defnyddio eu gwasanaethau. Rydym am weld yr arfer dda 
hon yn cael ei lledaenu ar draws y Sir a bydd y canllawiau yn y strategaeth 
yn helpu meithrin amgylchedd sy’n annog Cyfranogiad ystyrlon a 
chynhwysol. Y nod yw y bydd yr holl bartneriaid yn mabwysiadu’r 
strategaeth ac yn gweithio tuag at gyflawni ein gweledigaeth gyffredin. 
 
Gellir cyflwyno barn ar y Strategaeth ddrafft tan ddydd Gwener 27ain 
Mawrth 2009. Danfonwch eich sylwadau at info@sirgar.gov.uk. Er mwyn 
cael rhagor o wybodaeth neu gopi o’r strategaeth cysylltwch â’r 
Bartneriaeth Plant a Phobl Ifanc ar 01267 224526 neu ebostiwch 
VCharlesworth-Stack@sirgar.gov.uk. 
 



Cyngor Ieuenctid Sir Gaerfyrddin yn 
cymryd rhan mewn gwaith craffu 

 
 
Mae Cyngor Ieuenctid Sir Gaerfyrddin (CISG) wedi mynd â’u proses gwneud-penderfyniadau gam 
ymhellach trwy fynychu a chymryd rhan mewn cyfarfod o Bwyllgor Craffu Addysg a Gwasanaethau 
Plant y Cyngor. Cyn y cyfarfod swyddogol, buont yn rhoi cyflwyniad i’r Pwyllgor Craffu er mwyn 
amlygu nodau ac amcanion CISC, a pha mor bwysig oedd rhoi llais i bobl ifanc. 
 
Un o’r eitemau ar yr agenda oedd fersiwn ddrafft o Strategaeth Cyfranogiad Plant a Phobl Ifanc Sir 
Gaerfyrddin, y cynhelir ymgynghoriad arni rhwng mis Ionawr a Mawrth.  Nod y strategaeth yw creu 
gwell cyfleoedd i blant a phobl ifanc yn Sir Gaerfyrddin ac i wrando ar eu safbwyntiau a’u syniadau 
fel y gallant chwarae rhan weithgar mewn cyfranogiad ystyrlon. 
 
Cafodd aelodau CISG gyfle i gymryd rhan mewn sesiwn cwestiwn ac ateb gydag aelodau’r pwyllgor, 
ac hefyd i arsylwi’r cyfarfod craffu cyfan. 
 
Meddai Ainsley Jones, aelod o CISG: 
 
“Roedd yn gyfle da iawn i weld sut roedd proses craffu’r Cyngor yn gweithio, ac roedd yn wych ateb 
cwestiynau gan y cynghorwyr ac i gael adborth cadarnhaol ganddynt. 
 
Rydyn ni’n gobeithio cadw cysylltiad â’r cynghorwyr fel y gallwn weithio gyda’n gilydd a chreu newid 
gwerth ei gael i bobl ifanc. 
 
Rydyn ni’n credu fod gan bobl ifanc yr hawl i gael eu clywed ac y dylai eu safbwyntiau a’u syniadau 
gael eu trin yn gydradd â rhai oedolion” 
 

 

Rhes gefn o’r chwith: Aelod o GISG, Sean 
Coslette-Hughes. Sarah Powell, Swyddog 
Cyfranogiad Ieuenctid, Aelod o GISG, Sean 
Williams ac Is Gadeirydd y Pwyllgor Craffu 
Addysg & Gwasanaethau Plant, y Cyng. 
David Thomas. 
 
Rhes flaen o’r chwith: Aelodau o GISG, Peter 
Morgan ac Ainsley Jones, Cadeirydd CISG, 
Charlene Davies, y Cyng. Gwynne 
Wooldridge, Cadeirydd y Pwyllgor Craffu 
Addysg & Gwasanaethau Plant, a’r Swyddog 
Cyfranogiad Plant, Nia-Wyn John. 
 



Ffactor X yn bwrw’r nod – Fframwaith 
Rheoli Perfformiad yr Adran 

 
Bydd y rhan fwyaf ohonoch yn gwybod am 
Gynlluniau Busnes, Helpu Pobl i Berfformio/Arfarnu 
Staff, Buddsoddwyr mewn Pobl (BMP), amcanion 
tîm, Dangosyddion Perfformiad. Mae Gofal 
Cymdeithasol, Iechyd & Thai, gyda chymorth y 
Gwasanaethau Plant, wedi gwneud gwaith 
ardderchog yn cynhyrchu Fframwaith Rheoli 
Perfformiad o’r enw Ffactor X sy’n crynhoi’r rhain i 
gyd at ei gilydd. 
 
Mae Tîm Rheoli’r Adran wedi cytuno mabwysiadu’r 
fframwaith hon a bydd yr Adain Datblygu Strategol 
yn arwain y gwaith o’i chyflwyno. Cofiwch chwilio 
am y Ffactor X  o fis Mawrth ymlaen. 
 
Er mwyn cael rhagor o wybodaeth, cysylltwch â’ch 
Rheolwr Llinell, neu â Sue John ar 01267 224574. 
 

 

Fel rhan o’r cydweithio consortiwm 
cynyddol ar gyfer rhannu adnoddau ac 
arbenigedd, dylai cydweithwyr gofio, o fis 
Ebrill 2009 ymlaen, na fydd holl gyrsiau’r 
Gwasanaeth Gwella Ysgolion ond ar gael 
ar wefan swamwac. Ni fydd unrhyw CD 
hyfforddiant, ac felly mae’n hollbwysig fod 
athrawon a staff cynnal ysgolion yn 
gwybod ble i ddod o hyd i’n cyrsiau wrth 
benderfynu ar eu blaenoriaethau 
hyfforddiant. 
 
Bydd gwefan swamwac 
(www.samwac.org.uk)  yn cynnwys cronfa 
ddata chwiladwy o weithgareddau 
hyfforddiant ar gyfer ysgolion cynradd ac 
uwchradd ar draws y chwe sir (Sir 
Gaerfyrddin, Ceredigion, Castellnedd & 
Phort Talbot, Sir Benfro, Powys & 
Abertawe) y consortiwm. 
 
Danfonir carden post o fanylion gwefan 
swamwac at staff pob ysgol yn ystod y 
tymor hwn. Bydd y wefan hefyd ar gael o 
dudalen flaen adran ddysgu Amdro.  
 

 

Trefniadau Newydd 
ar gyfer manteisio 
ar DPP  

 



M•CAM 
 Yr Uned M•CAM yw’r gyntaf o’i math yng Nghymru ac mae’n cyflwyno 

dimensiwn newydd i’n cymorth CAD/CAM i ysgolion Sir Gaerfyrddin. 
Mae’r uned symudol yn gangen i Ganolfan CAD/CAM, San Clêr, ac 
mae’n cynnwys casgliad o gyfrifiaduron a dewis llawn o offer 
gweithgynhyrchu cyfrifiadurol, fel Rapid Prototypers. 
 
Defnyddir y cyfrifiaduron i ddatblygu sgiliau CAD ar gyfer athrawon a 
disgyblion sy’n arwain at gymhwyster City and Guilds. Bydd yr offer 
CAM yn galluogi disgyblion i ddatblygu a modelu eu syniadau dylunio 
trwy ddefnyddio technoleg ddiwydiannol. 
 
Mae’r prosiect yn rhan o strategaethau Rhwydwaith 14-19 Sir 
Gaerfyrddin i wella’r dewis o gyfleoedd dysgu i ddisgyblion, yn enwedig 
felly mewn ysgolion gwledig. Mae’r prosiect yn cael ei ariannu gan 
Lywodraeth Cynulliad Cymru, gyda chefnogaeth Tîm Gwella Ysgolion 
Sir Gaerfyrddin, gyda chymorth ychwanegol oddi wrth ddiwydiant a 
Chynghrair Technoleg Cymru. 
 
Mae rhagor o wybodaeth ar gael oddi wrth: - 
 
Graham Edwards – Swyddog Gwella Ysgolion – Technoleg 
01994 231866 
 

 

Beth allwch chi’i ddisgwyl gan 
eich Rheolwr?  

Gwerthoedd Craidd 
Beth allwch chi’i ddisgwyl gan eich 
rheolwr? 

Beth all eich rheolwr ei ddisgwyl 
gennych chi? 

Bod yn Agored, 
Ymddiriedaeth, 
Gonestrwydd & Integriti 

Bod yn rhywun y gallwch ymddiried 
ynddynt. 
Gwybod a deall beth mae CSC yn 
ceisio’i wneud a rhoi gwybod ichi. 

Bod yn rhywun y gall pobl ymddiried 
ynddynt. 
Cymryd diddordeb yn yr hyn y mae 
CSC yn ceisio’i wneud ac yn eich lle chi 
yn  y cynlluniau hynny. 

Rhoi cwsmeriaid yn gyntaf Eich cynnal a’ch cefnogi i roi’r 
gwasanaeth gorau posib i’ch 
cwsmeriaid. 

Gofalu eich bod yn rhoi’r gwasanaeth 
gorau posib i’ch cwsmeriaid. 

Gwrando Gweithio gyda chi i osod eich nodau. 
Siarad â chi’n rheolaidd a gwrando ar 
unrhyw beth yr hoffech ei godi. 
Rhoi adborth rheolaidd ichi ar eich 
gwaith. 

Gweithio gyda’ch rheolwr i osod eich 
nodau. 
Rhoi gwybod i’ch rheolwr pan mae 
unrhyw broblemau, neu os ydych angen 
eu cymorth. 

Gweithio mewn 
partneriaeth 

Gweithio gyda mudiadau eraill yn yr 
ardal i ddarparu gwasanaeth i’n 
cwsmeriaid. 

Gweithio gyda phobl eraill mewn ffordd 
gydweithredgar. 

Gwerthfawrogi ein staff Eich cynnal a’ch cefnogi i wneud eich 
gorau. 
Gofalu eich bod yn ddiogel ac yn iach 
yn eich gwaith. 

Gweithio hyd eithaf eich gallu. 
Gofalu eich bod yn ddiogel ac yn iach 
yn eich gwaith. 

Sicrhau cyfleoedd cyfartal Gofalu eich bod yn cael cyfle teg. Gwneud yn fawr o’r cyfleoedd a roddir 
ichi. 

Trin yr amgylchedd gyda 
pharch 

Bod yn arweinydd ym maes 
cynaliadwyedd, gweithio i wella 
ansawdd bywyd pobl leol tra’n 
gwarchod yr amgylchedd. 

Gwneud y defnydd gorau o adnoddau a 
roddir ichi. 

Gwella ein gwasanaeth Eich annog i gynhyrchu syniadau. 
Gofalu fod newidiadau yn gweithio. 
Chwilio’n barhaus am ffyrdd o wneud 
pethau’n well eu hunain. 

Rhoi gwybod i’ch rheolwr pan mae 
gennych syniadau newydd. 
Bod yn barod i dderbyn syniadau 
newydd a newidiadau. 

 



Dyddiau da – Ymunwch â’ch Llyfrgell 
Leol  

 
Diolch i’r ymgyrch Dyddiau Da diweddar, oedd yn annog pawb i gymryd golwg o’r 
newydd ar eu llyfrgell, roedd 20 person ar draws y Sir £100 yn gyfoethocach mewn 
da bryd ar gyfer y Nadolig! 
 
Fel rhan o’r ymgyrch gwirfoddolodd bron i 3000 o bobl ledled Cymru i gymryd rhan 
mewn arolwg i ddweud wrth staff llyfrgelloedd pam mae eu llyfrgell yn eu gwneud 
yn hapus! Canlyniad hynny oedd llunio rhestr deg uchaf a chasgliad o straeon 
personol yn dangos yr effaith gadarnhaol y mae llyfrgelloedd yn ei chael ar bobl 
ledled y Sir. 
 
10 rheswm pennaf pam fod Llyfrgelloedd Sir Gaerfyrd din yn eich gwneud yn 

Hapus!! 
 

1 Lle i gael fy hoff lyfrau   66% 
2 Mae’n arbed arian imi   62% 
3 Sgwrsio â staff    61% 
4 Pobl yn fodlon gwrando   37% 
5 Cyfle i gael rhywbeth cyflym i’w ddarllen 36% 
6 Atebion cyflym i’m cwestiynau  34% 
7 Syrffio’r we    33% 
8 Rhywle i ymlacio   32% 
9 Cael y llyfr poblogaidd diweddaraf 31% 
9 Tawelwch a llonyddwch   31% 
10 Rhywle i ddarllen y papurau  26% 
10 Ebostio fy ffrindiau   26% 
10 Amser imi    26% 
 

Roedd sylwadau eraill yn cynnwys: 
 

Gallu cael llyfrau ar bob pwnc/awdur trwy’r llyfrgell 
Angen i’r plant gael addysg lawnach/ehangach 

Agos i gartref, awyrgylch cyfeillgar 
Help gydag astudiaethau Cymraeg 

Llyfrgellydd hyfryd – mor barod i helpu 
Balch i ddefnyddio llyfrgelloedd i addysgu fy hunan 

Staff yn barod iawn eu cymorth/ffonio pan mae llyfr a archebais wedi cyrraedd 
Darganfod rhywbeth newydd bob tro 
Lle i fwynhau llyfrau gyda fy mhlant 

Llyfrau sain 
 

 
OS NA WNAETHOCH ADDUNED BLWYDDYN NEWYDD ETO, YMUNWC H 

Â’CH LLYFRGELL LEOL HEDDIW! 
 

 
Mae llyfrgelloedd ledled Cymru a gwledydd Prydain yn plesio 97% o’u cwsmeriaid 
drwy’r amser yn ôl yr arolwg diweddaraf a gyhoeddwyd tua diwedd 2008.  Os ydych 
ymhlith y 3% o bobl sydd ddim yn cael eu plesio, hoffai’r Gwasanaeth Llyfrgelloedd 
yn Sir Gaerfyrddin gynnig cyfle ichi rentu DVD neu CD yn rhad ac am ddim! 
 
Gallwch fynd â’r daleb isod i un o’r prif lyfrgelloedd (Rhydaman, Caerfyrddin neu 
Lanelli) i rentu eich DVD neu CD yn rhad ac am ddim)  
 

 
Voucher 
 
Free DVD or CD 
 

OFFER OF FREE DVD OR CD RENTAL CAN 
ONLY BE USED ONCE PER PERSON 

  

 



Dros y 3 blynedd diwethaf, aeth Ysgol Model 
trwy gyfnod o ddatblygu graddol, sydd wedi 
gwella cyfleusterau’r ysgol i Ddisgyblion, 
Staff a’r Gymuned. Mae’r datblygiad wedi  
creu 8 ystafell ddosbarth ychwanegol i’r 
ysgol, un ohonynt yn ddosbarth arsylwi, sy’n 
rhoi’r cyfle i fyfyrwyr dysgu o’n partner 
sefydliad Coleg y Drindod arsylwi gwersi 
mewn amgylchedd go iawn. Mae’r  
datblygiadau hefyd yn cynnwys Neuadd 
Ysgol Newydd fydd yn gallu cymrryd yr holl 
ddisgyblion yn yr ysgol (ased wirioneddol). 
Cafodd y gwaith datblygu hwn ei wneud ar yr 
un pryd â’r drefn derbyn 2 ddosbarth a  
gyflwynwyd gan yr ysgol 6 blynedd yn ôl. 
Mae’r ysgol yn ddiolchgar iawn am y 
cyfraniadau a gafwyd gan Lywodraeth 
Cynulliad Cymru, yr Awdurdod Lleol, yr 
Esgobaeth a’r Llywodraethwyr. 
 
Roedd yr ysgol yn falch a breintiedig iawn 
fod y Fonesig Tanni Grey-Thompson ar gael 
i agor yr Adeilad Newydd ac Ucheldir yn 
swyddogol ar ddydd Llun y 3ydd Tachwedd 
2008.  Roedd y prynhawn yn llwyddiant 
mawr; perfformiodd y plant ‘Gân Ysgol 
Model' ac fe gawsant gyfle i ofyn rhai 
cwestiynau i’r Fonesig Tanni am ei bywyd a’i 
gyrfa. Roedd yn siaradwraig ysbrydoledig, a 
bydd ei hymweliad yn aros yn hir yng nghof 
Disgyblion, Staff, Llywodraethwyr a 
gwesteion. Cafodd y neuadd newydd ac 
ystafelloedd dosbarth Blwyddyn 6 eu henwi 
ar ôl y Fonesig Tanni. 
 
 

Elfen Olympaidd i’r model  
 

 

 

Canran cyffredinol yr adran ar gyfer Chwarter 2 1af 
Hydref – 31ain Rhagfyr 2008 ar gyfer gohebiaeth a 
atebwyd o fewn 10 niwrnod gwaith yw 97% o’i 
gymharu â 92% ar gyfer Chwarter 3  
 
DA IAWN CHI! 

Canlyniadau Dangosyddion 
Perfformiad Chwarter  3  

 



Mae Gwasanaeth Arlwyo Sir 
Gaerfyrddin yn mynd yn Banana 
Ddwl! 
 

Ar Ddydd Gwener 6ed Mawrth, mae Gwasanaeth Arlwyo 
Sir Gaerfyrddin, ynghyd â gweddill Cymru a gwledydd 
Prydain, eisiau torri’r record byd am fwyta’r nifer mwyaf 
erioed o fananas Masnach Deg. Bydd diweddglo Pythefnos 
Masnach Deg 2009 yn ddigwyddiad enfawr ar gyfer y 
mudiad Masnach Deg cyfan, o gynhyrchwyr i blant ysgol ac 
ymgyrchwyr Masnach Deg.  O ganol dydd ar ddydd 
Gwener 6 Mawrth i ganol dydd ar ddydd Sadwrn 7 Mawrth, 
bydd Sefydliad Masnach Deg yn ceisio torri’r record byd am 
fwyta bananas Masnach Deg ac yn Sir Gaerfyrddin ein 
gobaith yw ei gwneud ein Pythefnos Masnach Deg orau 
eto. 

 

Mae bananas yn symbol o’r heriau sy’n ein wynebu mewn 
masnach ryngwladol. Mae llawer o bobl sy’n tyfu a 
chynaeafu bananas yn gorfod dioddef amodau gweithio a 
byw annerbyniol, gan gynnwys gwahardd undebau llafur 
annibynnol. Mae amgylchedd lleol y gweithwyr yn aml yn 
cael ei ddifetha gan gemegau gwenwynig a ffermio dwys. 
Ond nid ffermwyr bananas yn unig sy’n wynebu’r heriau 
hyn, mae miliynau o ffermwyr a gweithwyr mewn gwledydd 
datblygol hefyd yn eu hwynebu, pobl rydyn ni’n dibynnu 
arnynt am ein bwyd a’n diod a’n ffyrdd o fyw. Maen nhw’n 
cael eu cadw mewn tlodi gan reolau masnachu annheg a 
thrwy gael eu cadw allan o farchnadoedd y byd. 

 

Mae un banana o bob pedair a brynir yng ngwledydd 
Prydain yn rhai Masnach Deg. Mae’r Sefydliad Masnach 
Deg eisiau gwneud hanner yr holl fananas a werthir yng 
ngwledydd Prydain yn rhai Masnach Deg erbyn 2012! 
 

 



Llys Caradog a’r Blaenau  
 

Arolygiadau 
 
Cafodd Llys Caradog a’r Blaenau eu harolygu gan AGGCC yn 
2008. Mae adroddiadau’r ddau arolwg yn gadarnhaol, yn 
enwedig felly am ansawdd y gofal gan y staff yn y canolfannau 
a’u hymrwymiad i’r plant. Soniodd rhieni wrth yr arolygydd am yr 
holl gynhaliaeth mae Llys Caradog a’r Blaenau yn ei roi iddynt. 
Am y tro cyntaf roedd fferyllydd arolygydd AGGCC hefyd yn rhan 
o’r arolwg o Lys Caradog i werthuso’r ffordd roedd 
meddyginiaethau’n cael eu rheoli. Canmolwyd Llys Caradog am 
ei hyfforddiant staff ac am y ffordd gyffredinol roedd 
meddyginiaethau’n cael eu rheoli ar gyfer plant sy’n defnyddio’r 
ganolfan.  
 

 

Cafodd plant a’u rhieni o Lys Caradog a’r Blaenau f las ar y cyflwyniad 
swyddogol gan Gareth Edwards a Mark James wrth iddy n nhw drosglwyddo 
allweddi’r bysiau mini arbennig ar y 7fed Tachwedd 2008. 
 

Mae John Davies, Archifydd y Sir, wedi 
derbyn PhD.  Teitl y traethawd hir oedd 
‘The Cawdor Estates in south-west Wales 
in the nineteenth century’, ac roedd yn 
edrych ar economeg, gwleidyddiaeth, 
amaethyddiaeth a diwydiant ystadau Gelli 
Aur ac Ystangbwll ac ar rôl teulu’r Cawdor 
ym myd crefydd ac addysg, a llywodraeth 
leol, ac ar fywydau cymdeithasol y tri iarll  
Cawdor cyntaf. 
 
Y cam nesaf yw y bydd Dr. Davies yn 
mynd ati i drefnu ei system apwyntiadau a 
rhagnodi ei hunan! 

Archifydd y Sir yn 
cael PhD  



Dangosyddion 
Perfformiad – 
Gwasanaethau Plant   

Cafodd pob plentyn ar y Gofrestr Amddiffyn Plant 
eu hadolygu o fewn yr amserlenni statudol ar 
gyfer y cyfnod Ebrill - Rhagfyr 2008 – mae hyn 
yn welliant ar y llynedd (95.3%) 
 
Roedd gan bob plentyn ddaeth yn blant mewn 
gofal rhwng Ebrill – Rhagfyr 2008 Gynllun Gofal 
ar eu cyfer ar ddechrau’r lleoliad. 
 
Mae % yr atgyfeiriadau a dderbyniwyd lle y 
cafodd penderfyniad ei wneud o fewn 24 awr 
wedi gwella yn Chwarter 3 i 96.4% o’i gymharu â 
95.1% ar ddiwedd Chwarter 2 
 
 

Syniad Arbed 
Arian 

Mae arbed arian yn arbennig o 
berthnasol yn hinsawdd economaidd 
heddiw – felly ymunwch â’ch llyfrgell 
leol heddiw! 
Gall llyfrgelloedd ledled Sir 
Gaerfyrddin gynnig cyswllt 
rhyngrwyd am ddim, llyfrau am ddim 
a chyfleoedd dysgu am ddim, a gellir 
rhentu disgiau DVD yn rhad mewn 
nifer o lyfrgelloedd. Dychmygwch 
eich bod yn gwario £20 y mis ar 
gyswllt rhyngrwyd ac £20 y mis ar 
lyfrau – trwy ddefnyddio eich llyfrgell 
gallech arbed £480 y flwyddyn! 
 

 

Mis Cyfanswm y 
Gweithwyr 

Gweithwyr 
yn Absennol  

% y Gweithwyr 
fu’n Absennol 

YTD Dyddiau o 
Salwch LlAG  

Cyfartaledd 
Dyddiau o 
Salwch LlAG 

Tachwedd 
08 

5307 983 18.5% 4.4% 6.1 

Rhagfyr 
08 

5295 1018 19.2% 4.5% 7.0 

 
 

Absenoldeb Salwch ar gyfer 
Tachwedd & Rhagfyr 2008   

Gwelir yma’r ffigyrau absenoldeb salwch ar gyfer Tachwedd a Rhagfyr. Y 
ffigyrau llawn amser gyfwerth ar gyfer dyddiau salwch yn y flwyddyn hyd 
yn hyn oedd 4.4% ym mis Tachwedd a 4.5% ym mis Rhagfyr, a’r ffigyrau 
cyfatebol ar gyfer y misoedd blaenorol oedd Medi 4.9% a Hydref 4.2% 



 

Sioe Pen - ffordd Hanes Menywod  

MAE disgyblion o dair ysgol yn Sir Gaerfyrddin wedi bod yn trafod 
treftadaeth yr ardal gydag is gadeirydd y cyngor sir. 
 
Cafodd plant o Ysgol Rheolaeth Wirfoddol Talacharn, Ysgol 
Cymorth Gwirfoddol Penboyr ac Ysgol Gynradd Capel Iwan y cyfle i 
gyfarfod yr is gadeirydd, y Cyng Tyssul Evans yn Ystafell y 
Cadeirydd yn Neuadd y Sir. 
 
Mae’r tair ysgol ymhlith yr enillwyr yng ngwobrau Menter Ysgolion 
Treftadaeth Cymru a gefnogir gan Dywysog Cymru. Nid oedd 
pedwaredd ysgol o Sir Gaerfyrddin, Ysgol Rheolaeth Wirfoddol 
Llanllwni, yn gallu bod yn bresennol. 
 
Enillodd Ysgol Talacharn wobr o £300 am brosiect ei disgyblion iau. 
Enillodd Ysgol Gynradd Capel Iwan £300 mewn da am ei phrosiect 
‘Merched Beca’. 
Enillodd Ysgol Penboyr £500 am ei phrosiect ‘Enwau Caeau yn 
Ardal Drefach Felindre’.  
 
Is Gadeirydd Cyngor Sir Caerfyrddin, y Cyng Tyssul Evans gydag 
enillwyr gwobrau Menter Ysgolion Treftadaeth Cymru. 
O’r chwith i’r dde: Kimberley Fulton a Steffan Jones o Ysgol 
Penboyr, Billy Pearce, Sam Thompson a Holly Lewis o Ysgol 
Talacharn, yr is gadeirydd, y Cyng Tyssul Evans, a Llyr James, 
Lillie Rollow a Max Godsell o Ysgol Gynradd Capel Iwan. 
 

Cynhaliwyd sioe pen-ffordd ar hanes menywod, o 
dan nawdd Cyngor Sir Caerfyrddin, yn Neuadd San 
Pedr, Caerfyrddin ar y 29ain Tachwedd. 
 
Fe’i hagorwyd gan Bennaeth Rheoli Adnoddau’r 
cyngor Elin Cullen (yn y llun ar y chwith) 
 
Trefnwyd y digwyddiad gan Archif Menywod Cymru, 
sy’n chwilio, achub a chadw hanes menywod yng 
Nghymru. Gwahoddwyd pobl i fynd â’u llythyron, 
dyddiaduron, ffotograffau, llyfrau lloffion, llyfrau 
nodiadau, dogfennau, llyfrau cofnodion mudiadau 
menywod, toriadau papurau newyddion, posteri, 
taflenni, cofroddion a memorabilia gyda nhw.  Bydd y 
cyfan yn cael eu cofnodi a’u copïo er mwyn cadw 
cofnod o hanes cuddiedig bywydau menywod yng 
Nghymru. 
 
Cafodd ymwelwyr â’r sioe y cyfle i siarad ag 
aelodau’r Archif Menywod, i ddarganfod mwy am 
fywydau menywod yng Nghymru ac i ddysgu sut i 
ofalu am bapurau a ffotograffau hanesyddol. 

Treftadae th Cymru  

 

 


